Intervju generalnog sekretara Vijeéa za regionalnu saradnju, Gorana Svilanoviéa,
za BiH novinsku agenciju FENA

SVILANOVIC: KO POKUSA DA DRUGOGA ILI SEBE IZOLUJE, NA KRAJU
OSTAJE BEZ PODRSKE, SAM I NEUSPJESAN

SARAJEVO, 31. januara (FENA) - Generalni sekretar Savjeta za regionalnu
saradnju (RCC) Goran Svilanovi¢ u prvom intervjuu za Agenciju FENA, nakon $to
je od 1. januara prezeo tu duznost govori o aktuelnim pitanjima saradnje u
Regionu, pribliZavanju EU, opasnostima ukidanja bezviznog reZima za zemlje
Balkana te prioritetima u svom radu.

Razgovarala: Bisera Dzidi¢

Na opasku da je u Sarajevo na mjesto generalnog sekretara RCC-a dosao u vrijeme kad
su odnosi u regiji, ¢ini se u ¢orsokaku zbog okupiranosti ununtrasnjopolitickim pitanjima
(u Srbiji je to pitanje Kosova, u BiH rekonstrukcija vlasti, Hrvatska ulazi u EU) te da
uvijek nakon obecavajucih dogovora iskrsnu stari-novi problemi, Svilanovi¢ je rekao da
je u Sarajevo doSao s mnogo vise optimizma nego ga ima u konstataciji FENA-e.

- Pritom ne sporim nijednu VaSu konstataciju. Uvijek ¢e zemlje biti okupirane svojim
politi¢kim problemima, politicari i vlade nastojace da ostvaruju svoje nacionalne interese,
da zadovolje oc¢ekivanja svojih gradana. E tu, kod o¢ekivanja gradana, mislim da
dolazimo na teren onoga $to nam je svima posao. Kako nacionalnim vlastima, tako i
drugim ucesnicima u regionalnoj saradnji, pa i nama u Savjetu za regionalnu saradnju.
Nalazimo se usred velike ekonomske 1 finansijske krize, koja je u¢inila nemoguéim zivot
najsiromasnijima i prakti¢no razorila srednji sloj stanovnika. Ve¢ina nema posao. Oni
koji ga imaju, rade za male plate i u stalnom su strahu da ne ostanu bez posla- rekao je
Svilanovic.

Izrazavajuéi oc¢ekivanje da ¢e odnosi u regionu i¢i naprijed, jer je to jedini moguci put,
rekao je da se to ve¢ 1 deSava, podsjetivsi na nedavnu posjetu premijera Hrvatske
Beogradu, jucerasnji dolazak premijera Srbije u Sarajevo, i najavu posjeta premijera
Bosne i Hercegovine u ponedjeljak Beogradu.

- Svi ovi sastanci, osim $to su simbolicki vazni 1 §to naravno sluZe 1 povecanju povjerenja
i prijateljstva medu narodima, imaju i sve izrazeniju ekonomsku notu. Dakle, postoji
potpuna svijest medu politi¢arima da su ekonomije u regionu upucene jedne na druge, i
da samo medusobno povezane mogu da budu konkurentne na tre¢im trzistima - naglasio
je Svilanovi¢.

Zamoljen da prokomentira "stare-nove " probleme u bilateralnim odnosima u regiji koji
zbog razli¢itog tumacenja dogadaja iz 90-ih godina dovede do zastoja u regionalnoj
saradnji ( oslobadajuce presude generalima Gotovini 1 Markacu, odnosi Srbija i BiH te
specijalne veze RS-a s Beogradom, negiranja genocida u Srebrenici i (ne)priznavanja



Kosova), Svilanovi¢ je rekao da ¢e jo$ biti tih posrtanja.

- Jo$ dugo godina u regionu ¢e postojati razli¢ito razumijevanje klju¢nih politickih
dogadaja s kraja 20. vijeka i1 naravno rata i zlo¢ina koji su u njemu ucinjeni, i
odgovornosti za njih. Sve smo to vidjeli i u prethodnoj deceniji. Medutim, u istom tom
periodu vidjeli smo 1 ogromne korake napravljene u medusobnom povezivanju ekonomija
iz regiona, zajednicke infrastrukturne projekte, stalno povecanje kulturne razmjene,
saradnje u obrazovanju, nauci, zdravstvu. Dakle, mi svi zajedno ucestvujemo u dva
paralelna procesa, od kojih samo ovaj drugi, proces unapredenja saradnje, ekonomskog i
kulturnog povezivanja, vodi istovremeno i ka ekonomskom rastu. Savjet za regionalnu
saradnju je prethodnih godina imao vaznu ulogu u tom procesu i potrudi¢u se da
napravimo ambijent u kojem ¢emo medusobne razlike posStovati, a sopstvene interese
uskladivati s interesima susjeda. Mozda bas u situaciji u kojoj je teze saradivati
bilateralno, u¢esce treceg i Cetvrtog, ucesce cijelog regiona, omogucice da krizu i
nepovjerenje prevazidemo. Duboko sam uvjeren da su neke lekcije nauc¢ene. Ko god
pokusa da drugoga izoluje, ili da sebe izoluje od drugih, na kraju ostaje bez podrske, sam
I neuspjesan - rekao je Svilanovic.

Na pitanje FENA-e da Balkan nije vi$e u fokusu interesovanja, odnosno kako se ¢ini da
je EU "umorna" od Balkana, od stalnih obec¢anja zemalja regije da ¢e ispuniti preuzete
obaveze, koje onda ostaju na papiru, ili se opet pod pritiskom evropskih diplomata
ispunjavaju, Svilanovi¢ je potvrdio da Balkan nije prvi prioritet EU.

- Moj posao je i to da stalno objasnjavam onima u EU kojima je stabilnost u cijeloj
Evropi jako bitna, a takvih je velika vecina, da je potrebno da nas podrze. Da podrze
hrabre politic¢are i vlade koji donose teSke odluke i vode ozbiljne reformske procese. Da
podrze zemlje regiona i politi¢are koji preuzimaju prvenstvenu odgovornost za svoju
sudbinu, koji u preuzetim obavezama vide priliku za napredak svojih zemalja. Savjet za
regionalnu saradnju ¢e takve podrzati i traziti konkretnu ekonomsku pomo¢ za njih-
precizirao je Svilanovi¢.

Naglasio je da su regionalna saradnja i dobrosusjedski odnosi sastavni dio Sporazuma o
stabilizaciji 1 pridruzivanju koji su s Evropskom unijom potpisale zemlje regiona koje sve
pretenduju na clanstvo u EU.

- I naravno kao takav vazan je preduslov za samo ¢lanstvo, koji se procjenjuje i kroz
redovne izvjestaje o napretku Evropske komisije. Savjet za regionalnu saradnju, u
saradnji s Evropskom komisijom, ima vaznu ulogu u pripremi ovih izvjestaja, u ocjeni
napretka svake pojedine zemlje u procesu pridruzivanja. Ono $to zelim da postignem jest
da u EU, prilikom pripreme nove strategije finansiranja razvoja kroz pretpristupne
fondove, tzv. IPA 2, na kojima se upravo ovih dana radi u Briselu, interesi regiona budu
maksimalno uvazeni. Da se ovaj novi instrument finansijske i razvojne podrske u
pretpristupnom periodu dizajnira uz puno ucesce korisnika. Savjet za regionalnu saradnju
bic¢e konsultovan prilikom donoSenja odluka o koris¢enju ovih fondova na regionalnom
nivou - istako je Svilanovic.



Komentirajuci upozorenja o suspenziji bezviznog rezima za zemlje Balkana, rekao je da
koliko god da je moguénost ukidanja bezviznog rezima velika, jo$ je veca spremnost
vlada u regionu da uc¢ine maksimum sa svoje strane da rijeSe ovaj problem.

- Ubrzano se mijenja zakonodavstvo i primjenjuju se konkretne mjere koje bi trebalo da
smanje pritisak ,,profesionalnih azilanata“. Potrebno je da i zemlje Unije u koje ovakvi
»azilanti“ odlaze takode preispitaju svoje propise i pogodnosti koje pruzaju, a koje
djeluju kao ohrabrenje onima koji samo ustvari traze izlaz iz velikih ekonomskih i
socijalnih problema s kojima su suoceni. Na ovom smo poslu zajedno, Unija i mi. Nema
jednostrane odgovornosti ako najveci uspjeh u dosadaSnjem procesu evropske integracije
Balkana upropastimo.

Upitan hoée li zemlje Balkana ostati Balkan ili ¢e postati dio EU, Svilanovi¢ je odgovorio
da je uvjeren da ¢e zemlje Balkana postati ¢lanice EU.

- Time, medutim, nece prestati da budu Balkan, sa svim lijepim $to pripadanje ovom
dijelu velike Evrope nosi. Ho¢u da kazem da pridruzivanje EU ne znadi i odricanje od
identiteta. Pridruzivanje je proces uredenja sopstvene domovine i proces rjeSavanja
bilateralnih i regionalnih problema. Savjet za regionalnu saradnju danas moze da
pomogne u rjeSavanju ovih otvorenih pitanja, koja stoje na putu ka EU. Sutra, medutim,
Savjet za regionalnu saradnju moze da bude forum uskladivanja interesa zemalja
Balkana, koje ¢e zatim zajednicki promovisati u forumima EU - smatra Svilanovi¢.

Na pitanje o prioritetima njegovog rada, Svilanovi¢ je rekao da Savjet za regionalnu
saradnju priprema razvojnu Strategiju pod nazivom jugoisto¢na Evropa 2020, koja je
usmjerena na to da se ova privredna stagnacija i pad preokrenu, potpuno je usmjerena na
ekonomski i socijalni rast.

- Ministri ekonomije iz regiona su dali zeleno svjetlo za izradu strategije i postavili
ciljeve koje zele zajedno da postignu. Mi smo tu da uradimo sve §to moZemo da oni budu
uspjesni u ostvarenju tih ciljeva. NaveS¢u najvaznije: porast zaposlenosti bar za pet
procenata, porast medusobne trgovine za 230 procenata, porast BDP regiona sa sadasnjih
38 procenata na 46 procenata od prosjeka EU. Da bismo to postigli, mora da se unaprijedi
proizvodnja, trgovina, investicije, obrazovanje 1 nase domace vlade moraju da budu
znatno efikasnije nego S$to je to danas slucaj.

Nastavicemo da podrzavamo i razvoj infrastrukture, borbu protiv organizovanog
kriminala i korupcije, saradnju u oblasti bezbjednosti, nauke, kulture, parlamenata i
medija. Vazno nam je i da obezbijedimo efikasno ucesce svih u naSim aktivnostima, ¢ime
zelimo da pokaZzemo da je region u stanju da preuzme odgovornost za sopstvenu
buducnost i stvori uslove za sveukupan napredak u duhu tolerancije i saradnje - rekao je u
intervjuu za Agenciju FENA generalni sekretar RCC-a Goran Svilanovic.

Goran Svilanovi¢ je 1. januara preuzeo duznost generalnog sekretara RCC-a sa sjedisStem
u Sarajevu. U glavni grad BiH je doSao iz Beca iz Misije OSCE-a gdje je od 2008. godine
bio angaziran kao koordinator za aktivnosti u oblasti ekonomije 1 zaStite okoliSa. Prije
toga bio je ministar vanjskih poslova bivse Savezne Republike Jugoslavije, nakon



svrgavanja srbijanskog predsjednika Slobodana MiloSevica.
Ministri vanjskih poslova zemalja ¢lanica Procesa saradnje u jugoistoc¢noj Evropi
(SEECP) imenovali su Gorana Svilanovica za novog generalnog sekretara Vijeca za

regionalnu saradnju (RCC) na sastanku 14. juna prosle godine u Beogradu.

Prije njega je u dva mandata od 2008. godine duznost prvog ¢ovjeka RCC-a obavljao
Hido Biscevic.

(Fena) gk/bdz



